
Preasráiteas         12.30 i.n.                


Dé Ceadaoin 24.11.2004.

Tá foireann ó oifig an Choimisinéara Teanga le cuairt a thabhairt ar ionaid ar leith ar fud na tíre i dtús Mí na Nollag le ceisteanna a fhreagairt faoi chearta teanga agus le déileáil le gearáin an phobail faoi sheirbhísí i nGaeilge.

Beidh siad sa Chrannóg, Gaoth Dobhair, Co. Dhún na Gall, Dé Céadaoin 1 Nollaig idir 5.00i.n. agus 9.00i.n. agus in Óstán Buswells, Baile Átha Cliath, Déardaoin 2 Nollaig idir 3.00i.n. agus 8.00i.n.

Beidh siad in Óstán Benners, An Daingean Co. Chiarraí, Dé Luain 6 Nollaig idir 5.00i.n. agus 9.00i.n agus in Óstán Jury’s, Corcaigh Dé Mairt 7 Nollaig idir 5.00i.n agus 9.00i.n.

Dúirt an Choimisinéir Teanga, Seán Ó Cuirreáin, go raibh sé tábhachtach, ó tharla go bhfuil an oifig lonnaithe i nGaeltacht na Gaillimhe, go mbeadh fáil ó am go chéile ar fhoireann ón oifig i gceantair Ghaeltachta eile agus i gcathracha móra na tíre.

“Beidh fáilte roimh dhaoine buaileadh isteach le casadh le foireann na hoifige sna hionaid ar leith má tá ceisteanna acu faoi chearta teanga nó gearáin acu faoi fhadhbanna le seirbhísí i nGaeilge” a dúirt sé.

Ní gá coinne a dhéanamh le buaileadh le baill foirne ó oifig an Choimisinéara Teanga le linn na gcuairteanna réigiúnacha seo. Beidh pacáiste eolais le fáil faoi Acht na dTeangacha Oifigiúla 2003 agus obair oifige an Choimisinéara Teanga ag na hionaid ar leith atá i gceist. 

Bunaíodh oifig an Choimisinéara Teanga níos luaithe i mbliana le monatóireacht a dhéanamh ar chomhlíonadh fhórálacha Acht na dTeangacha Oifigiúla agus le gearáin an phobail a fhiosrú.

(críoch) 

Is féidir tuilleadh eolais a fháil ach teagmháil a dhéanamh le Damhnait Uí Mhaoldúin, Oifig an Choimisinéara Teanga, An Spidéal, Co na Gaillimhe

Teileafón 091 504006, Glao Áitiúil: 1890-504-006, 

Ríomhphost eolas@coimisineir.ie, Idirlíon: www.coimisineir.ie
